
    Նախագծով նախատեսվում է ՀՀ 2025թ. պետական բյուջեով ՀՀ ներքին գործերի նախարարության (այսուհետ՝ Նախարարություն) փրկարար ծառայությանը հատկացված ընդհանուր միջոցների շրջանակներում կատարել 990.0 հազար դրամի վերաբաշխում՝ «1090» ծրագրի «11001. Փրկարարական ծառայություններ» և «31001. ՀՀ ՆԳՆ Փրկարար ծառայության կարիքի բավարարում» միջոցառումների միջև՝ 2 ջրի ռեզերվուրաներ (բաքեր՝ շուրջ 2 տոննա) ձեռք բերելու նպատակով: 
    Նախագծի ընդունումը հիմնավորող փաստաթղթի համաձայն՝ հավելված 7-ում 44611250 ԳՄԱ կոդով ներկայացված «ջրի ռեզերվուարներ» ապրանքները 990.0 հազար դրամ արժեքով նախատեսվում է  ձեռք բերել մեկ անձից գնման ձևով, հաշվի առնելով, որ դրանց գնման գինը չի գերազանցում գնումների բազային միավորը՝ մեկ միլիոն դրամը:
    ՀՀ կառավարության 13.04.2017թ. N 390-Ն որոշմամբ հաստատված կարգի 2-րդ կետի 2-րդ ենթակետի համաձայն՝ գնման ձևը լրացնելիս հաշվի է առնվում, որ գնման գինը գնումների միասնական անվանացանկի 2-րդ մակարդակում նշված ապրանքների խմբերի հանրագումարն է, իսկ 4-րդ հավելվածի 1-ին կետի 2-րդ ենթակետի համաձայն՝ երկրորդ մակարդակը` խումբը, ցույց է տալիս բաժնում ապրանքի անվանախումբը (XXX00000):
    Ելնելով վերոգրյալից և հաշվի առնելով, որ Նախագծի հաստատման դեպքում անվանախմբերում նշված ապրանքների գնման գների հանրագումարը կգերազանցի գնումների բազային միավորը, գտնում ենք, որ հիշյալ հիմքով հնարավոր չէ գնման ընթացակարգը կազմակերպել մեկ անձից գնման ձևով:
    Միաժամանակ, հայտնում ենք, որ վերոնշյալ գնման առարկայի ձեռք բերումը գնումների մասին ՀՀ օրենսդրությամբ սահմանված մրցակցային ընթացակարգերով կազմակերպելու դեպքում հնարավոր չի լինի մինչև բյուջետային տարվա ավարտն ապահովել պայմանագրի կնքումը և դրա դիմաց վճարումների կատարումը: 
    Վերոգրյալի ամփոփմամբ՝ առաջարկում ենք կամ Նախագիծը հանել շրջանառությունից, կամ համապատասխան հիմքերի առկայության դեպքում գնումը մարմնի ղեկավարի որոշման հիման վրա իրականացնել հրատապության հիմքով պայմանավորված մեկ անձից գնման ձևով՝ դրան համապատասխան փոփոխություն կատարելով Նախագծի ընդունումը հիմնավորող փաստաթղթում և գնումների պլանի Նախագծում:
    Հաշվի առնելով ՀՀ 2025թ. պետական բյուջեի ծախսերի ընդհանուր վերաբաշխումների ներկայիս ծավալները, ինչպես նաև այլ ուղղություններով արդեն իսկ նախարարական կոմիտեներում համաձայնեցված վերաբաշխումների մեծությունը և դրանցով պայմանվորված «ՀՀ բյուջետային համակարգի մասին» ՀՀ օրենքի 23-րդ հոդվածի 3-րդ մասով նախատեսված  վերաբաշխումների  թույլատրելի 3% սահմանաչափի գերազանցման ռիսկը՝ առաջարկում ենք հնարավորինս ձեռնպահ մնալ վերաբաշխումների իրականացումից, և դրանք առաջնահերթ իրականացնել արդեն իսկ ստանձնած և մինչ տարվերջ վճարման ենթակա պարտավորությունների սպսարկման նպատակով:

